
নারীধর্ম্ম ১৫ •
এই গ্রন্থখানি হিন্দুর গৃহলক্ষ্মীগণের উদ্দেশে লিখিত। ইহার কয়েকটি প্রবন্ধ ‘সন্ধ্যা’ ও ‘প্রতিবাসী’ পত্রিকায় মুদ্রিত হইয়া সমাদর লাভ করিয়াছিল। গ্রন্থকার হিন্দু ব্রাহ্মণ, হিন্দুশাস্ত্রে বুৎপন্ন এবং হিন্দুত্বের গৌরবে: উৎফুল্ল।, তিনি নানা শাস্ত্র-রত্নাকর মন্থন করিয়া হিন্দু-আদর্শের কয়েকটি মূল্যবান রত্ন বঙ্গীয় হিন্দুগৃহস্থের অন্তঃপুরে পাঠাইয়া দিয়াছেন। কুললক্ষ্মীদিগের রূপাকটাক্ষে এই রত্নাভারণগুলির উজ্জ্বল মহিমা বিকীর্ণ হইয়া বঙ্গের গৃহ সুন্দর, শান্তিময় ও সর্বশ্রেষ্ঠ পার্থিব সুখের মঙ্গল-নিকেতনে পরিণত করুক ।
কার্য্যক্ষেত্র হইতে শ্রান্ত ক্লান্ত-হৃদয়ে যখন আমরা গৃহে ফিরি, তখন গৃহপ্রান্তের স্নিগ্ধছায়ায় যে কত সঞ্জীবনী শক্তি নিহিত আছে, তাহা আমাদের বুঝিবার অবকাশ হয়। যে অন্তঃপুর আমাদের আলিয়, কর্ম্মস্রোতের জন্মস্তান, শিক্ষার কেন্দ্রভূমি, জাতীয় জীবনের ধাত্রীগৃহ,--যে অন্তঃপুর আমাদের লীলার কুঞ্জবন, ধর্ম্মাপবর্গের নিলয়, চিন্তা ও সাধনার আশ্রয়, সন্তানের চরিত্রভূমি সেই অন্তঃপুরে সতীত্বের আদর্শ, ধর্ম্মের গৌরব, সরলতাপবিত্রতার মূর্ত্তি দেখিতে কে না ইচ্ছা করেন ? কিন্তু সে কাল গিয়াছে, যখন পুরমহিলারা গৃহকর্ম্মে আত্মোৎসর্গ করিতে আনন্দ পাইতেন, ব্রতচর্য্যায় যখন প্রোষিত-ভর্তৃিকার ও বিধবার সময় সুখে কাটিয়া যাইত, স্বামীর পরিচর্য্যায়, সন্তান-পালনে এবং রোগীর শুশ্রুষায় বঁহাদের হোমশিখার ন্যায় পবিত্রমূর্ত্তি অমিত দীপ্তিতে প্রতিভাত হইত ! সে কালের সে আদর্শ এখন স্মরণ করা আবশ্যক হইয়াছে। আজকাল রঙ্গমঞ্চ কুন্দনন্দিনী ও শৈবলিনী, রোহিণী ও বিনোদিনী বা তঁহাদের প্রতিবেশিনীগণের চটুল চপলতায় মুখরিত, যাত্রাগানে সীতা-সাবিত্রীর স্থলে রসে ভরপুর নুতন নূতন চরিত্রের আমদানী হইতেছে, এবং কথক ঠাকুর যখন কদাচিৎ কখনও দেখা দেন, তখন তিনি এই নূতন রুচির সহিত সুর মিলাইয়া, পুরাতনের সাচ্চার উপর হালের চুমকি বসাইয়া নিজের “সিধা ও বিদায়ের” পরিমাণ বৃদ্ধি করিবার সুযোগ

		 এই পাতা শেষ সম্পাদিত হয়েছে ১৬:১৬টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

